
Wakil kepada calon Proaspirasi untuk UKM Shahrul Akmal Johari (kiri) mengedarkan risalah
sempena Pilihan Raya Kampus yang bakal diadakan esok.

Guna facebook, blog
dekati pengundi

» Calon
‘memperhebatkan
kempen
menjelang
tempoh akhir

Oleh Norakmah Mat Youb
norakmah@bharian.com.my

& Kuala Lumpur

Calon bertanding pada pi-
lihan raya kampus di 15
institusi pengajian tinggi
awam (IPTA) memperhebat-
kan kempen masing-masing
menjelang tempoh akhir ber-
kempen tengah malam tadi.
Mereka dilihat lebih selesa
menggunakan pendekatan

konvensional termasuk me-
ngedarkan risalah tetapi pada
masa sama, tidak ketinggalan
menggunakan teknologi mo-
den seperti Facebook dan blog
untuk mendekati pengundi.

Hari ini, pengundian ber-
mula jam 9 pagi hingga 5 pe-
tang menjadi penentu calon
yang bakal membarisi kepe-
mimpinan Majlis Perwakilan
Pelajar (MPP) masing-masing,
bagi sesi 2012/2013.

Semakin aktif
Tinjauan di IPTA di Lembah
Klang, mendapati banyak kain
rentang dipasang sekitar uni-
versiti selain jentera pilihan
raya kampus semakin ‘aktif
mengedarkan risalah bagi me-
mastikan kemenangan berpi-
hak kepada calon mereka.
Calon Proaspirasi (Pro-A)
Fakulti Sains Sosial dan Ke-

manusiaan Universiti Kebang-
saan Malaysia (UKM), Sharul
Akmal Johari, 21, berkata pi-
haknya menumpukan perha-
tian terhadap isu membabit-
kan yuran khas dan kemu-
dahan komputer dilengkapi
internet di kediaman pelajar.

“Di sinilah perlu kebijak-
sanaan calon untuk memas-
tikan apa yang dikempenkan
dapat difahami dan dihayati
mahasiswa, selain menangkis
segala tohmahan tidak benar
yang cuba dibangkitkan pihak
lawan.

“Sebagai penghubung anta-
ra mahasiswa dan universiti,
paksi utama isu yang dibawa
adalah kebajikan dan saya ber-
usaha untuk melakukannya
sebaik mungkin,” katanya
sambil menjelaskan sebanyak
21 kerusi menjadi rebutan ma-
nakala tujuh lagi dimenangi

® Universiti Teknologi Malaysia
@ Universiti Utara Malaysia

Pihak kami
menumpukan
perhatian terhadap
isu membabitkan
yuran khas dan
kemudahan komputer
dilengkapi internet

di kediaman pelajar”

Sharul Akmal Johari,
Calon Proaspirasi (Pro-A)

calon Promahasiswa (Pro-M)
tanpa bertanding.

Calon Pro-M UKM, Ahmad
Shukran Shaharudin, 21, ber-
kata, antara yang terkandung
dalam manifestonya terma-
suk meningkatkan keselama-
tan terutama membabitkan
binatang berkeliaran seperti
monyet dan anjing di kawasan
kampus.

Sementara itu, pelajar Fa-
kulti Sains Universiti Putra
Malaysia (UPM), Foo Chuan Yi,
22, berkata, sehingga hari ter-
akhir, dia sudah mengedarkan
lebih 1,000 poster di seluruh
kampus.



